
Үөһээ Бүлүүгэ Түгэхтэй алааска уруйдаах-айхаллаах XV 
үбүлүөйдээх Олоҥхо ыһыаҕа ыһылынна. Ыһыахха ЮНЕСКО 

шедеврдарын IV Аан дойдутааҕы бэстибээллэрин арыллыытын 
сиэрэ-туома ыытылынна. Олоҥхо ыһыаҕа олус үрдүк таһымҥа 

ыытыллан дьон- сэргэ сүрдээҕин биһирээтэ, сэҥээрдэ. 



«Дьулуруйар Ньургун Боотур» олоҥхону   Олоҥхо ыһыаҕын 
ыалдьыттарынан уонна Өрөспүүбүлүкэ араас улуустарыттан 
мустубут 100 киһиннэн уһун тыыннаах ааҕыы ыытылынна. 



Үрдүк квалификациялаах учуутал В.Ф. Потаповка естественнэй-
научнай үөрэхтээһин эйгэтигэр сүдү кылаатын иһин РФ президенэ 
В.В. Путин ыйааҕынан, Саха сириттэн бастакыннан, «Российскай 

Федерация норуодунай учуутала» аат иҥэрилиннэ. 



Үөһээ Бүлүүлэр ытыктыыр күтүөппүт, суруйааччы Д.Ф. Наумовка 
«Саха норуодунай суруйааччыта» үрдүк бэлиэни Ил Дархан А.С. 

Николаев туттарда. 



Олунньу 19 к. Сургуулук нэһилиэгэр улуус Мунньаҕын дьокутаата 
Н.Д. Архипов дьулуурдаах туруорсуутунан тутуллубут «Ыйылас» 

сылгы базатын  арыйыы дьоро түгэнэ буолла. Улуустааҕы тыа 
хаһаайыстыбатын өйөбүлүнэн (салайааччы С.И. Иванов) 

Амматтан, Чурапчыттан 100 төбө убаһа аҕалылынна 



Хаарбах дьиэттэн көһөрүү федеральнай бырагыраамматынан Үөһээ 
Бүлүү нэһилиэгэр тутуллубут толору хааччыллыылаах таас 

дьиэлэргэ 118  квартираҕа, Нам нэһилиэгэр 16 квартираҕа дьон 
көһөн киирдэ. Уһаайбалаах аныгылыы тутуулаах  8 саҥа дьиэ 

тулаайах, көрүүтэ-истиитэ суох хаалбыт оҕолор  олохсуйалларыгар 
бэрилиннэ. 



Дүллүкү нэһилиэгэр (баһылык Н.П. 
Романов) урукку баһылык Е.А. 

Николаев көҕүлээһининэн  уонна 6 
№-дээх дьоҕус баһаарынай чаас 

байыастарын күүһүнэн (салайааччы 
А.А. Афанасьев)  саҥа депо дьиэтэ 

тутуллан үлэҕэ киллэрилиннэ.  



Түгэхтэй алааска толору хааччыллыылаах аныгылыы тутуулаах 
үйэлээх объектар тутуллан «Эйгэ»  култуура, успуорт уонна 

туризм комплекса үлэтин саҕалаата. 



«Куораттыы эйгэни тэрийии» бырагыраамма чэрчитинэн  Бэрэҕэ 
оҕо оонньуур-сынньанар аныгылыы истииллээх былаһаакката 

үлэлээтэ. Үөһээ Бүлүүтээҕи култуура уонна сынньалаҥ паарката 
куораттыы тупсарыллан саҥардыллан оҥоһулунна. 



Куорамыкы күөл кытылын эргиччи  дьон сылдьан сынньанар элбэх 
тутуулаах былаһаакката арылынна. 



Тыа сиригэр аан бастакынан  Үөһээ Бүлүүгэ канализационнай 
ыраастыыр ыстаансыйа уонна ыраас уунан хааччыйар 

автоматизированнай уу холуонкалара тутуллан үлэҕэ киирдилэр. 



СӨ култууратын туйгуна, СӨ 
А.Е.Кулаковскай аатынан 

судаарыстыбаннай бириэмийэтин 
уонна Алампа бириэмийэтин 
лауреаттара Любовь Борисова 

«Кэрэни көрбүт (Не хороните меня 
без Ивана)» киинэтэ Арассыыйаҕа 

«Зимний» диэн киинэ 
бэстибээлигэр Гран При 

бириэмийэни ылла уонна XVI Аан 
дойдутааҕы «Евразия» киинэ 
бэстибээлигэр «Национальнай 

традицияны арыйыы иһин» диэн 
жюри анал дипломунан бэлиэтэннэ.  



Саха Өрөспүүбүлүкэтэ тэриллибитэ 
100 сыллаах үбүлүөйүнэн СӨ 
үөрэҕириигэ уонна наукаҕа 

министиэристибэтэ сыл 
саҕаланыытыгар биллэрбит күрэҕэр 

кыайан өрөспүүбүлүкэ 100 чулуу 
учууталларын ахсааныгар киирдилэр, 

Үөһээ Бүлүүттэн: Герасимов Иван 
Геннадьевич, Нам ОО технологияҕа 

учуутала, Поскачина Антонина 
Денисовна, Үөһээ Бүлүүтээҕи 

Д.С.Спиридонов аатынан 4 № ОО омук 
тылыгар учуутала уонна Михайлова 

Евдокия Васильевна, Үөһээ Бүлүүтээҕи 
М.Т.Егоров аатынан 2 № ОО 

технологияҕа учуутала. 



Д.С. Спиридонов аатынан 4 №  
оскуола учуутала Александр 
Саввич Дмитриев математика 

учууталларын Бүтүн 
Арассыыйатааҕы күрэхтэригэр 

авторскай үлэтинэн кыттан 
кыайыылааҕынан ааттанна уонна 

2023 с. Аан дойдутааҕы  математик 
учууталлар сийиэстэригэр 

ыҥырылынна. 



Улууска Ийэ тыл сылынан, 
М.П. Алексеев - Дапсы 
төрөөбүт тыл туһугар 

үлэлээбит толору архыыбын,  
дьиэтээҕи баай 

библиотекатын улуус киин 
библиотекатыгар кэлэр 

көлүөнэ кэскилигэр анаан 
бэлэх уунна. 



Сургуулук нэһилиэгин олохтоохторо Анна, Денис Боескоровтар 
дьиэ кэргэттэригэр үс игирэ оҕо - Аркадий, Денна, Эльмира күн 

сирин көрдүлэр. 



Ахсынньы 16 к. тыа сирин 
кэлимник сайыннарыыга үлэлиир 
бырагыраамаларынан тутуллубут 

Кырыкыйга  (баһылык С.Я. 
Сергеев) саҥа КСК дьиэтэ,  

Маҥааска (урукку баһылык А.Д. 
Донской) таас тутуулаах оҕо 

уһуйаана,  фельдшерскай-
акушерскай киин саҥа дьиэлэрэ 
үлэҕэ киирдилэр. Сыл аҥаара 

суола суох кытыы нэһилиэктэргэ 
баараҕай тутуулары ылсыбыт 

«Стройинжиниринг» ХЭТ уонна 
«Сахаспецмонтаж-95» ХЭТ 

тутааччыларыгар, 
салайааччыларыгар нэһилиэктэр 

олохтоохторо махталларын 
этэллэр. 



Кыраайы үөрэтии 
эйгэтигэр улуус 

устуоруйатын арыйар 
улахан суолталаах 

универсальнай 
библиографическай 

ыйынньык бэчээттэнэн 
таҕыста (Г.А.Егорова, Г.А. 

Саввинова, 
М.М.Деллохова, И.И. 

Аргунова). 


